ՀԻՄՆԱՎՈՐՈՒՄ
«ԲՆԱԳԻՏԱԿԱՆ, ՏԵԽՆՈԼՈԳԻԱԿԱՆ, ՃԱՐՏԱՐԱԳԻՏԱԿԱՆ, ՄԱԹԵՄԱՏԻԿԱԿԱՆ (ԲՏՃՄ) ՈՒՂՂՈՒԹՅՈՒՆՆԵՐՈՎ ՊԵՏՈՒԹՅԱՆ ՀԱՄԱՐ ԱՌԱՋՆԱՀԵՐԹ ԵՎ ԿԱՐԵՎՈՐՈՒԹՅՈՒՆ ՆԵՐԿԱՅԱՑՆՈՂ ՄԱՍՆԱԳԻՏՈՒԹՅՈՒՆՆԵՐՈՎ ՀԱՄԱՊԱՏԱՍԽԱՆ ԲՈՒՀԵՐՈՒՄ ՍՈՎՈՐՈՂՔԱՂԱՔԱՑԻՆԵՐԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2023 ԹՎԱԿԱՆԻ ԱՄԱՌԱՅԻՆ
ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱՍԻՆ» ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
«Բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 7-րդ մասով նախատեսված և ՀՀ կառավարության 2023 թվականի մարտի 23-ի N 383-Ն որոշմամբ սահմանված բուհերի համապատասխան մասնագիտություններով առկա անվճար համակարգ ընդունված ուսանողների կրթության շարունակականության ապահովմամբ:
2. Ընթացիկ իրավիճակը և կարգավորման նպատակը
ՀՀ կառավարության 2023 թվականի մարտի 23-ի N 383-Ն որոշման (այսուհետ՝ կարգ) 1-ին  հավելվածով սահմանված է բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին պարտադիր զինվորական ծառայության զորակոչից տարկետում տրամադրելու կարգը և պայմանները, որի 17-րդ կետով սահմանված է, որ տարկետում ստացած քաղաքացիները նույն կամ հաջորդ կրթական աստիճանների համար չեն կարող հավակնել ու տարկետում ստանալ ՀՀ կառավարության 2018 թվականի ապրիլի 12-ի N 451-Ն որոշմամբ սահմանված կարգով, իսկ 3-րդ կետով նախատեսում է, որ ասպիրանտուրայի կրթական աստիճանով համապատասխան բուհերում նշված մասնագիտություններով ընդունված ասպիրանտները, պարտադիր զինվորական ծառայության զորակոչից տարկետում ստանալու համար պետք է ներկայացնեն երաշխավորություն և ըստ սահմանված ձևի կնքված պայմանագիրն այն կազմակերպության (բարձրագույն ուսումնական հաստատություններ, գիտահետազոտական կամ բարձր տեխնոլոգիական արդյունաբերության նախարարության կողմից հաստատված ցանկում ներառված կազմակերպությունների) հետ, որը հանձնառություն է ստանձնում քաղաքացու կողմից ասպիրանտուրան ավարտելու և թեկնածուական ատենախոսությունը պաշտպանելու դեպքում քաղաքացուն ապահովելու նվազագույնը 3 տարի ժամկետով գիտական, մանկավարժական կամ մասնագիտական աշխատանքով: Կարգի 2-րդ հավելվածով սահմանված են այն բուհերի և մասնագիտությունների ցանկը, որոնցում առկա ուսուցմամբ ընդունվող քաղաքացիներին պարտադիր զինվորական ծառայության զորակոչից տարկետում է տրամադրվելու: 
3. Ակնկալվող արդյունքը
«Բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մասին» ՀՀ կառավարության որոշման ընդունմամբ տարկետում կտրամադրվի պետության համար առաջնահերթ և կարևոր մասնագիտությամբ սովորող քաղաքացիների, ինչն էլ կնպաստի տվյալ մասնագիտությունների գրավչության բարձրացմանը և մրցունակ ու կարևոր մասնագիտություններով կադրերի պատրաստմանը:
4. Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 

